
Avqust ayı üzrə Kiber və Texnologiya 
Xəbərləri 

 

 

Azərbaycan 
Bu gündən Azərbaycanda internet qiyməti dəyişdi. 

Bu gündən etibarən Azərbaycanda genişzolaqlı internet tarifləri üzrə sürət və 
ödəniş məbləğinə dəyişiklik edilib. GPON (Gigabit Passiv Optik Şəbəkə) tarifləri 
üzrə təqdim olunan sürətlər 2.5 dəfə artırılıb (40 Mbit/s internet sürəti 100 
Mbit/s-yə, 60 Mbit/s internet sürəti 150 Mbit/s-yə və 100 Mbit/s sürəti isə 250 
Mbit/s-yə qədər). Yeni sürət tariflərində abunəçilər üçün minimal sürət 100 
Mbit/s-dən başlayır və hər Mbit/s üçün ödəniş məbləği 0.45 AZN-dən 0.25 AZN-ə 
endirilib.  

Mənbə:  lent.az   15 Avqust 2024 

Elektron Təhlükəsizlik Xidməti xəbərdarlq edib: Bank 
kartlarından pul oğurlana bilər. 

Azərbaycanda fəaliyyət göstərən müxtəlif bankların adından fişinq (elektron 
hücum) cəhdləri həyata keçirilir. "Kiberdələduzlar e-poçt vasitəsilə bank 
ödənişlərinin tamamlanması ilə bağlı saxta məlumatlar göndərərək istifadəçiləri 
zərərli qoşmalara yönləndirirlər. Qoşmanın tərkibində fərdi məlumatları ələ 

keçirmək üçün zərərli "keylogger" proqramı yerləşdirilib", - deyə məlumatda qeyd 
olunub. 

Mənbə:  xeberer.az  27 Avqust 2024 

Kiberdələduzlar “app.ctost.com” domeni altında dələduzluq 
platforması yaradıb. 
 
Bu barədə Elektron Təhlükəsizlik Xidməti (ETX) məlumat yayıb . “Belə ki, platforma 
vasitəsilə vətəndaşlar maliyyə piramidasına cəlb olunaraq asan qazanc vədləri təklif 
edilir. Dələduzluq prosesi zamanı vətəndaşa sorğu forması göndərilir və forma 
doldurulduqdan sonra ona məxsus hesab yaradılır. Növbəti mərhələdə hesaba daxil 
olmaq üçün şifr və giriş keçidi göndərilir”,- deyə məlumatda qeyd olunub. Bu 
dələduzluq növündə əsas məqsəd vətəndaşda inam yaradaraq platformaya daha 
yüksək məbləğlərin köçürülməsidir. 

Mənbə:  xeberler.az      30 Avqust 2024 

Qazaxıstan 

Qazax təşkilatları “Qanlı Qurd” kiberhücumlarının hədəfindədir. 

Qazaxıstan təşkilatları STRRAT zərərli proqram təminatından istifadə edən “Qanlı 
Qurd” kiber təhlükəsinin hədəfinə çevrilib. Yeraltı forumlarda 80 dollara satılan bu 
zərərli proqram hücumçulara korporativ kompüterləri idarə etməyə və həssas 
məlumatları oğurlamağa imkan verir. 
 
Mənbə: thehackernews.com   05 Avqust 2024 

Gürcüstan 

Kutaisidə Yeni Yüksək Texnologiyalar Mərkəzi Yaradılacaq. 
 

Gürcüstanın qərbindəki Kutaisi şəhərindəki keçmiş parlament binası yüksək 

texnologiya və innovasiya mərkəzinə çevriləcək. İqtisadiyyat Nazirliyinin 

məlumatına görə, burada elmi muzey, startup akseleratoru, beynəlxalq IT 

məktəbi, konfrans mərkəzi və süni intellektin inkişafı üçün məlumat mərkəzi 

qurulacaq.  

 

Mənbə:  agenda.ge   5 Avqust 2024 

